
NAZARIY ASOSLARI
Razzoqov Bexzod Gofurovich

Mustaqil izlanuvchi

Annotatsiya: Ushbu maqolada transformatsiyalash jarayonida tijorat banklarining kreditlash faoliyatini rivojlantirishning 
nazariy asoslari, kreditlash faoliyati uchun yangi strategiya va vositalarni ishlab chiqish, banklarning kredit risklarini sama-
rali boshqarish, yetarli kapital, likvidlik hamda aktivlar va passivlarni boshqarish kabi bir qancha omillarga bog‘liqligi 
keltirib o‘tilgan. Binobarin, bugungi kunda tijorat banklarining kreditlash faoliyatini ta’minlashning dolzarbligi shubhasizdir, 
chunki mamlakat butun moliya tizimining muvaffaqiyatli ishlashi unga bog‘liqligi banklarda moliyaviy qarorlar qabul qilish 
va risklarni boshqarishning istiqbollaridagi mavjud muammolar hamda ularni bartaraf etish bo‘yicha muallif yondashuvlari 
va takliflari keltirilgan.

Kalit sо‘zlar: bank faoliyati, banklarning kreditlash faoliyati, moliyaviy qarorlar, moliyaviy aktivlar, debitorlik, kreditorlik, 
nomoliyaviy aktivlar, real aktivlar, pul mablag‘lari, bankning moliyaviy strategiyasi, bankning moliyaviy xavfsizligi, strategik 
boshqaruv.

Abstract: This article examines the dependence of commercial banks in the process of transformation on several factors, 
such as the theoretical foundations of the development of credit activities, the development of new strategies and tools 
for credit activities, effective management of credit risks of banks, sufficient capital, liquidity and asset and liability 
management. Therefore, the relevance of ensuring the credit activity of commercial banks today is undeniable, since 
it is on this that the successful functioning of the entire financial system of the country depends - these are the existing 
problems in the prospects of financial decision-making and risk management in banks, as well as the author's approaches 
and suggestions on how to eliminate them.

Key words: banking, bank lending, financial solutions, financial assets, accounts receivable, lending, non-financial assets, 
real assets, cash, financial strategy of the bank, financial security of the bank, strategic management.

Аннотация: в данной статье рассматривается зависимость коммерческих банков в процессе трансформatsiи 
от нескольких факторов, таких как теоретические основы развития кредитной деятельности, разработка новых 
стратегий и инструментов для кредитной деятельности, эффективное управление кредитными рисками банков, 
достаточный капитал, ликвидность и управление активами и пассивами. Следовательно, актуальность обеспе-
чения кредитной деятельности коммерческих банков на сегодняшний день неоспорима, поскольку именно от 
этого зависит успешное функционирование всей финансовой системы страны - это существующие проблемы в 
перспективах принятия финансовых решений и управления рисками в банках, а также авторские подходы и пред-
ложения по представлены способы их устранения.

Ключевые слова: банковская деятельность, кредитная деятельность банков, финансовые решения, финансовые 
активы, дебиторская задолженность, кредитование, нефинансовые активы, реальные активы, денежные сред-
ства, финансовая стратегия банка, финансовая безопасность банка, стратегическое управление. 

K I R I S H
Transformatsiyalash jarayonida tijorat banklari kreditlash faoliyatini rivojlantirishda muhim rol o‘ynaydi. 

Birinchidan, ular kichik va o‘rta biznes hamda jismoniy shaxslarga kredit berishda faollashmoqda. Bu iqtisodiy 
o‘sish va tadbirkorlikni rivojlantirishni rag‘batlantirishga yordam beradi. Ikkinchidan, banklar o‘zlarining kredit 

mahsulotlari va xizmatlarini takomillashtirishni boshlaydilar, bu ularni mijozlar uchun yanada qulay va jozibador 
qiladi. Bunga yangi kredit dasturlarini ishlab chiqish, foiz stavkalarini pasaytirish yoki kreditni qayta ishlash tar-
tib-qoidalarini soddalashtirish kiradi.

Shunday qilib, iqtisodiyotni transformatsiyalash jarayonida tijorat banklari o‘zlarining kredit faoliyatini faol 
rivojlantirmoqdalar, bu esa iqtisodiy o‘sishni rag‘batlantirish va jamiyat farovonligini oshirishga yordam beradi.

O‘zbekiston Respublikasi Prezidentining 2020-yil 12-may kuni qabul qilingan “2020–2025-yillarga mo‘ljal-
langan O‘zbekiston Respublikasining bank tizimini isloh qilish strategiyasi to‘g‘risida”gi PF-5992-sonli Far-
monida, “bank sohasidagi hozirgi holat tahlili bank sektorida davlatning yuqori darajadagi aralashuvi, davlat 
ishtirokidagi banklarda menejment va tavakkalchiliklarni boshqarish sifatining yetarli emasligi, iqtisodiyotda 
moliyaviy vositachilikning past darajasi kabi bank sektorini iqtisodiy yangilanishlar va jamiyat ehtiyojlariga mos 
ravishda rivojlantirishga to‘sqinlik qilayotgan qator tizimli muammolar” mavjudligi ko‘rsatib o‘tildi [1].

Xususan, tadbirkorlik faoliyatining mamlakat iqtisodiyotidagi o‘rni va ahamiyati ham davlat, ham aholi uchun 
nihoyatda muhimdir. Boshqacha qilib aytganda, biznes sektori davlatning iqtisodiy va ijtimoiy rivojlanishini 
shakllantiruvchi tizimning asosiy elementidir. Tadbirkorlar o‘zlarining ijtimoiy vazifalarini ish o‘rinlari yaratish, 
aholiga haq to‘lash va shu bilan birga davlat mablag‘lari va budjetga naqd pul tushumlarini taqdim etish orqali 
bajaradilar. Aholi, o‘z navbatida, bir xil soliqlarni to‘laydigan tadbirkorlar faoliyati tufayli ijtimoiy nafaqalar va 
subsidiyalar shaklida davlat tomonidan qo‘llab-quvvatlanadi.

Zamonaviy sharoitda mamlakat milliy iqtisodiyotining ustuvor muammolaridan biri – kichik va o‘rta biznesni 
rivojlantirish, ularning rolini oshirish va boshlash uchun kredit hamda moliyaviy resurslarning mavjudligini 
ta’minlash orqali hal qilishga bo‘lgan ehtiyojning ortishi bilan bog‘liq bo‘lgan tadbirkorlar, ularning kredit shart-
larini yaxshilash, pul muassasalari samaradorligini oshirish (birinchi navbatda, tijorat banklari), kichik va o‘rta 
biznes uchun kreditlar bilan ta’minlash, shuningdek, ularni qo‘llab-quvvatlash shakllarini rivojlantirish dolzarb 
ahamiyat kasb etadi.

M A V Z U G A  O I D  A D A B I Y O T L A R  T A H L I L I
Transformatsiyalash jarayonida tijorat banklari tomoindan kreditlash faoliyatini oshirish masalalari bir qator 

xorijiy olimlarning ilmiy tadqiqotlarida o‘rganilgan va kredit portfeli tushunchasini uning mohiyatiga berilgan 
ta’riflarda ifodalangan. Masalan amerikalik iqtisodchi M. Malede kreditlar bank aktivlari portfelining eng yirik 
elementi hisoblanib, xususan banklar uchun asosiy daromad manbalari ekanligini ta’kidlaydi [2]. 

Shu sababli, tijorat banklari faoliyatining samaradorligini oshirish uchun banklarning kreditlash xat-
ti-harakatlariga ta’sir qiluvchi omillarni tushunish muhimdir. Buning sababi shundaki, kreditlar tijorat banklari 
aktivlari portfelining taxminan 60-65 foizini tashkil qiladi.

Kris J. Barlton, Diana Mak Noton kredit portfeli - bu kreditlarni turkumlashni o‘z ichiga oladi deb ta’riflashadi 
[3]. 

Shuningdek, N. Sokolinskaya “kredit portfeli qiska va uzoq muddatli kreditlar yig‘indisidan iborat” deb ta’rif-
laydi [4]. 

Bu ta’rifda asosiy e’tibor kreditning muddatiga qaratilgan bu holat kredit portfelining mohiyatini to‘liq ochib 
bermaydi. Chunki, bank tomonidan berilgan kreditlarning muddatini belgilab qo‘yilishi va unga rioya qilinishi 
faqat kredit portfelining sifatini aniqlashda muhim omil bo‘lishi mumkin.

Xorijiy iqtisodchi olim F.O.Olokoyoning ta’kidlashicha, “tijorat banklari iqtisodiyotning umumiy rivojlanishida 
hal qiluvchi rol o‘ynaydi va doimo iqtisodiyotning harakatlantiruvchi kuchi bo‘lib kelgan, bu vaqt o‘tishi bilan 
xususiy sektorni kreditlashning jadal o‘sishidan dalolat beradi”[5]. Bank kreditlari ko‘rinishidagi mablag‘larning 
mavjudligi ishlab chiqarish sanoati, qurilish, ko‘chmas mulkni rivojlantirish, chakana savdo va iqtisodiyotning 
boshqa sohalariga investitsiyalarni kengaytirish hamda samarali jalb qilishga yordam berdi. Banklarning tijorat 
firmalariga kredit berish qobiliyati biznesning samaradorligi, rentabelligi va kelajakdagi o‘sishiga ijobiy ta’sir 
ko‘rsatadi.

Bundan tashqari, M. Malobaga ko‘ra, banklarning kreditlash sohasidagi hatti-harakatlarini tushunish juda 
muhimdir, chunki bank sektori iqtisodiy o‘sish va rivojlanishni rag‘batlantirishda asosiy rol o‘ynaydi[6]. Yana bir 
xorijlik iqtisodchi olim T.T.Cheong, “Iqtisodiyotni transformatsiyalash va globallashuvning so‘nggi tendensiyala-
rini hisobga olgan holda, banklar raqobatbardosh bo‘lib qolish uchun yaxshi tayyorgarlik ko‘rishlari va yanada 
samarali harakat qilishlari kerak. Bundan tashqari, hukumat banklarning kreditlash xatti-harakatlariga ta’sir 
qiluvchi omillarni yaxshiroq tushunishi kerak”[7] deya ta’kidlaydi.

M.Amiduga ko‘ra “banklarning moliyaviy hisobotlarida ishlamaydigan kreditlarning yuqori ulushi banklarni 
kredit berishga to‘sqinlik qiladi va natijada banklar tomonidan kreditlash hajmini kamaytiradi” deb fikr bildiradi 
[8].

Yuqorida keltirilgan fikrlarni inobatga olgan holda, ayrim jihatlarini munozarali deb hisoblaymiz. Xususan, 
ishlamaydigan kreditlar tijorat banklarining kredit xatti-harakatlariga salbiy ta’sir ko‘rsatsa-da, ular muhim omil 

Semasligi isbotlangan. Shuningdek, muammoli kreditlarning mavjudligi tijorat banklari tomonidan mijozlarning 

kredit arizalarini baholashda qo‘llaniladigan mezonlardan biridir. Mijozning depoziti banklarning kredit faoliyati 
uchun muhim ahamiyatga ega, chunki u banklar uchun aholiga kreditlar berish uchun zarur bo‘lgan moliyaviy 
resurslarning katta qismini ta’minlaydi.

Mahalliy tadqiqotchilardan A.B.Kalandarovning fikriga ko‘ra “tijorat banklarida muammoli kreditlarni kamay-
tirish banklarda kredit portfelini boshqarish jarayoni samaradorligini oshirishga imkon yaratadi”. [9] Muallifning 
fikriga qisman qo‘shilgan holda shuni aytishimiz mumkinki, muammoli kreditlarni kamaytirish orqali bankning 
umumiy kredit portfelini boshqarish orqali bank samaradorligiga erishish mumkin. Yana bir iqtisodchi olim 
I.Qulliyev chakana kreditlar samaradorligi bo‘yicha quyidagi xulosalarni ta’kidlab o‘tgan: “Banklarning kredit-
lash samaradorligini baholash – bu kreditlar sifatini oshirish, yuqori daromad olinishini ta’minlash va kreditlashni 
takomillashtirish yo‘nalishlarini aniqlash maqsadida kredit portfelini tizimli tahlil qilish jarayoni” [10].

T A D Q I Q O T  M E T O D O L O G I YA S I
Ushbu maqolani tayyorlashda me’yoriy-huquqiy xujjatlar, foydalanilgan adabiyotlar va internet ma’lumot-

lari rasmiyligi, undagi iqtisodchi olimlarning mavzuga oid ilmiy-nazariy qarashlarining qiyosiy va tanqidiy tahlil 
qilingan. Mavzuni o‘rganish davomida umumiqtisodiy usullar bilan bir qatorda tizimli tahlil, umumlashtirish, 
abstrakt-mantiqiy fikrlash, statistik usullaridan foydalanilgan.

T A H L I L  V A  N A T I J A L A R
Ichki bozorning amaliy holatini tahlil qilib, biznes-loyihalarni yaratish va amalga oshirishning asosiy to‘sqinlik 

qiluvchi ichki va tashqi omillar ta’siri tufayli pul resurslarining yetishmasligi ekanligidir. Tijorat banklari tomonidan 
biznes loyihalarni kreditlashda mijozlar kredit olish uchun arizaning muvaffaqiyati to‘g‘ridan to‘g‘ri taklif qilingan 
biznes-rejaning ravshanligi va asosliligiga bog‘liq. Biznes ehtiyojlarini aniqlash va tahlil qilish kredit resurslariga 
aniq so‘rovlarni shakllantirish, tadbirkor va qarz beruvchi o‘rtasida o‘zaro tushunishni ta’minlash uchun asosdir.

Samarali kreditlash biznesning moliyaviy ehtiyojlari aynan nimaga qaratilganligini to‘liq tushunishdan bosh-
lanadi. Bunga quyidagilar kiradi:

1. Biznesning hozirgi holatini tahlil qilish:
• moliyaviy yordamni talab qiladigan hududlarni aniqlash.
• kompaniyaning moliyaviy holatini baholash va yuzaga kelishi mumkin bo‘lgan muammolarni aniqlash.
2. Muayyan maqsadlar va ehtiyojlarni aniqlash:

• kreditdan olingan mablag‘lar aynan nimaga sarflanishining aniq ta’rifi.
• ustuvor loyihalar, ishlab chiqish, xarid qilish yoki qarzni to‘lash ko‘rsatkichi.
3. Raqobat muhiti va bozor tendensiyalarini tahlil qilish:

• qaysi ekologik omillar biznes ehtiyojlariga ta’sir qilishi mumkinligini aniqlash.
• moslashish ehtiyojlarini raqobat ta’siriga va o‘zgaruvchan bozor tendensiyalariga.
4. Kreditdan erishiladigan natijalar:

• taqdim etilgan kredit resurslari aniq natijalarga erishishga qanday yordam berishini aniqlash.
• tovar aylanmasining ko‘payishi, mahsulot turlarini kengaytirish, ishlab chiqarish jarayonlarini takomil-

lashtirish va boshqa omillar shaklida kutilayotgan imtiyozlarni aniqlash.
5. Xavflarni kamaytirish va barqarorlikni ta’minlash usullari:

• biznes ehtiyojlari bilan bog‘liq xavflarni minimallashtirish strategiyasini ishlab chiqish.
• o‘zgaruvchan bozorda kreditni muvaffaqiyatli to‘lashni ta’minlash uchun qanday choralar ko‘rilayot-

ganiga oydinlik kiritish.
Biznes ehtiyojlarini to‘liq tushunish biznes-rejani muvaffaqiyatli ishlab chiqish va shuning uchun kreditni 

samarali qo‘llash uchun asosdir. Bu so‘rovlarni aniq shakllantirish, ularning ehtiyojlarini oqlash va qarz beruv-
chiga taqdim etilgan mablag‘lar korxonaning uzoq muddatli rivojlanishi uchun qanday ishlatilishi haqida aniq 
tasavvur berish imkonini beradi.

So‘nggi yillarda biznes loyihalarni kreditlash bank xizmatlari bozorining eng istiqbolli segmentlaridan biri 
bo‘lib qolmoqda. Ushbu vositadan hali faol foydalanmayotgan potensial qarz oluvchilar va tijorat banklari 
tomonidan unga doimiy qiziqish borligini hisobga olib, kreditlash uchun ko‘rib chiqilayotgan loyihalar bo‘yicha 
bankning qaror qabul qilish jarayonini asosiy o‘rin egallaydi.

Tijorat banklari tomonidan loyihani dastlabki baholashni o‘tkazishning ahamiyati bankning loyihani kredit 
qo‘mitasiga taqdim etish uchun tayyorlash xarajatlari miqdori bilan belgilanadi. Amaliyot shuni ko‘rsatadiki, loyi-
hani ko‘rib chiqishning o‘rtacha muddati taxminan bir oyni tashkil qiladi(1-rasm). 

  Biznes reja 

Vaqt omilini hisobga olmagan holda 
samaradorlik ko‘rsatkichlarini aniqlash 

Diskontlash 

Loyihaning risk darajasini sifatli tahlil qilish 

Chegara ko‘rsatkichlarini aniqlash 

Loyihaning sezgirligini tahlil qilish 

Risklarni kamaytirish choralari samaradorligini 
baholash 

Loyihani kreditlash to‘g‘risida qaror qabul qilish 

Loyiha bo‘yicha ekspertning bahosi 

Vaqt omilini hisobga olmagan holda integral 
samaradorlikni hisoblash 

1-rasm. Tijorat banklari tomonidan loyihani dastlabki baholash taribi 1

Bank tomonidan amalga oshiriladigan loyihalarni dastlabki baholash nazoratning bir turi rolini o‘ynaydi, 
uning asosiy maqsadi istiqbolsiz loyihalarni kechiktirishdir. Dastlabki bosqichdagi ish samaradorligi umuman 
loyihani moliyalashtirish boshqarmasining samaradorligini belgilaydi.

Hozirgi kunda aksariyat banklarda dastlabki baholash ko‘pincha “yoqdi/yoqmadi” darajasida amalga 
oshiriladi. Buning sabablaridan biri bankka juda ko‘p miqdordagi investitsiya arizalari emas, bu birinchi 
qarashda hatto minimal standartlashtirishni ham ma’nosiz qiladi. Ushbu holat oyiga 2-3 ta investitsiya arizala-
rini qabul qila digan kichik banklarga xosdir. Biroq, bu holda ham, loyihani kreditlash jarayonini tashkil etishda 
qat’iy ko‘rsatmalar (loyihani baholashning oldindan kelishilgan mezonlari) mavjudligi ijobiy rol o‘ynashi mumkin.

Rivojlangan filial tarmog‘iga ega bo‘lgan, bozorda tanilgan va natijada investitsiya talabnomalarining 
barqaror oqimiga duch keladigan (oyiga 10-20 ta talab darajasida) o‘rta va yuqori darajadagi banklar uchun 
bunday “nazorat” ning ahamiyatini ortiqcha baholashga hojat yo‘q.

Tijorat banklarining kreditlash faoliyatini rivojlantirish jamiyatning iqtisodiy o‘zgarishida muhim rol o‘ynaydi. 
Bu jarayonning iqtisodiy ahamiyatining bir necha asosiy jihatlari:

1. Tadbirkorlikni moliyalashtirish: tijorat banklari tomonidan taqdim yetiladigan kredit vositalari tadbir-
korlarga o‘z bizneslarini rivojlantirish uchun kapitaldan foydalanish imkoniyatini beradi. Bu ishlab chiqarishni 
ko‘paytirish, yangi ish o‘rinlari yaratish va turmush darajasini oshirishga yordam beradi.

1 Муаллиф ишланмаси

S2. Investitsiyalarni rag‘batlantirish: banklarning kredit resurslari iqtisodiyotni modernizatsiya qilish va rivoj-

lantirishga yordam beradigan investitsiya loyihalarini moliyalashtirishga yordam beradi. Kredit olish imkoniyati 
bo‘lmasa, investitsiya imkoniyatlari cheklangan.

3. Iste’mol talabini rag‘batlantirish: naqd kreditlar va iste’mol kreditlari aholiga tovar va xizmatlarni sotib 
olish uchun ko‘proq mablag ’ sarflashga imkon beradi, bu yesa korxonalar faoliyatini rag‘batlantiradi va tovar 
ayirboshlash hajmini oshiradi.

4. Moliya sektorini rivojlantirish: tijorat banklarining kredit faoliyatini kengaytirish mamlakat moliya tizimini 
mustahkamlashga, uning samaradorligini oshirishga va chet yeldan investitsiyalarni jalb qilishga yordam beradi.

Shunday qilib, tijorat banklarining kredit faoliyatini rivojlantirish barqaror iqtisodiy o‘sish va jamiyatni o‘zgar-
tirish jarayoni uchun muhim omil hisoblanadi.

X U L O S A  V A  T A K L I F L A R
Tijorat banklarining kredit faoliyati iqtisodiyotda muhim rol o‘ynaydi, chunki u korxonalar, individual mijozlar 

va davlat tashkilotlarini moliyalashtirishni ta’minlaydi. 
Transformatsiya jarayonida tijorat banklarining kredit faoliyatini rivojlantirishning nazariy asoslari iqtisodiy 

muhitdagi o‘zgarishlar, moliya sektorini tartibga solish va texnologik innovatsiyalar bilan bog‘liq bo‘lishi mumkin.
Iqtisodiyot va moliya tizimini o‘zgartirish jarayonida tijorat banklari uchun yangi muammolar va imkoniyatlar 

paydo bo‘lmoqda. Ular o‘zgaruvchan bozor sharoitlariga moslashishlari, kredit siyosati va risklarni boshqarishni 
yaxshilashlari, yangi mahsulotlar va xizmatlarni ishlab chiqishlari va o‘z resurslaridan foydalanish samarador-
ligini oshirishlari kerak.

Shuningdek, banklarning kredit faoliyatiga ta’sir ko‘rsatgan raqamli texnologiyalarning rivojlanishi muhim 
jihatdir. Onlayn banking, mobil moliyaviy boshqaruv ilovalari va boshqa innovatsiyalar mijozlarning kredit olish 
imkoniyatlarini yaxshilash, xizmat ko‘rsatish tezligini oshirish va operatsion xarajatlarni kamaytirish imkonini 
beradi.

Umuman olganda, transformatsiya sharoitida kredit faoliyatini muvaffaqiyatli rivojlantirish uchun iqti-
sodiy muhitni doimiy ravishda o‘rganish va tahlil qilish, tartibga soluvchilar va mijozlarning yangi talablariga 
moslashish, shuningdek texnologiyalardan foydalanishga innovatsion yondashuv zarur.

